
ШЕШІМ
ҚАЗАҚСТАН РЕСПУБЛИКАСЫНЫҢ АТЫНАН

25 шілде 2018 жыл						      Тараз қаласы

Жамбыл облысы Тараз қалалық сотының судья А.Е.Усенбаеваның төрағалық етуімен, сот отырысының хатшысы А.Ш.Мырзакуловтың хатшылығымен, арызданушы Тараз қалалық прокуратурасының бөлім прокуроры А.Султанованың және мүдделі тұлғалар – Ж.С.Нургабыловтың, Қазақстан Республикасы Ақпарат және коммуникациялар министрлігінің 14 шілде 2018 жылғы №02-17/255-И сенімхат бойынша өкілі Д.С.Амреевтің қатысуларымен, ашық сот отырысында Тараз қалалық сотының залында арызданушы Тараз қалалық прокурорының ақпараттық материалдарды террористік сипатта деп тану туралы арызы бойынша азаматтық ісін қарап, 

АНЫҚТАҒАНЫ

Арызданушы Тараз қалалық прокуроры сотқа берген арызында 11 желтоқсан 2017 жылы жазасын өтеуші Ж.С.Нұрғабылов «Samsung Galaxy S3 mini» маркалы смартфон ұялы телефонын пайдаланып, интернет желісінде «ВКонтакте» сайтында жалған «Умар Усама» парақшасымен тіркеліп, телекоммуникациялар желілерін пайдалана отырып, аудио, фото мазмұндағы діни экстремистік радикалды мағынадағы терроризмді насихаттайтын материалдарды, діни алауыздықты қоздыруға бағытталған және сол сияқты мазмұндағы материалдарды тарату мақсатында өзінің «Умар Усама» парақшасында сақтап, өзінің қылмыстық ойын жүзеге асыруға қасақана түрде іс-әрекет жасап, 26 сәуір 2018 жылғы Жамбыл облысы Тараз қалалық №2 сотының үкімімен Қазақстан Республикасы Қылмыстық кодексінің 174 бабының 1 бөлігі, 256 бабының 2 бөлігімен (Ислам дінінің дәстүрлі емес радикалды ағымына түсіп, діни алауыздықты қоздыруға бағытталған материалдарды насихаттау, оны көпшілікке жеткізуді алдына мақсат қойып, телекоммуникациялар желілерін пайдалана отырып, яғни интернет ресурстардағы әлеуметтік желілерді пайдаланып, қасақана түрде терроризмді насихаттау және терроризм актісін жасауға жария түрде шақыруды, сол сияқты көрсетілген мазмұндағы материалдарды тарату мақсатында дайындап, оларды таратуға бағытталған іс-әрекеттер жасағаны үшін)  кінәлі деп танылып, түпкілікті 7 (жеті) жыл 6 (алты) айға бас бостандығынан айырылғандығын, сол сияқты мазмұндағы 18 дана діни экстремистік радикалды бағыттағы «Даулия Исламия - Нашид», «IBADURROHMANI – готов ли ты встретиться с Аллахом», «IBADURROHMANI – Умма, которая не может защитить своего лидера», «Неизвестен – Ахи анта харрун», «Надир Абу Халид – Любящие ради Аллаха», «Ахмад Мединский – Друзья в тот день враги друг для друга. Кроме Богобоязненных», «Радио аль-Баян – Сердце Рабов» (1, 2, 3, 4, 5, 6 бөліктері), «Таухид (01) – Ступени внутри религии», «Таухид (02) – Вера во Всевышнего Аллаха», Таухид (03) – Таухид, «Таухид (04) – Таухид Руббия», «Таухид (05) – Таухид аль-Улюхия», «Таухид (06) Таухид Асма Сыфат» аудио жазба материалдарын тарату мақсатында дайындап, «ВКонтакте» әлеуметтік желісіндегі  «Умар Усама» парақшасына сақтағанын; 
ҚР ҰҚК Жамбыл облысы бойынша Департаменті қызметкерімен «ВКонтакте» әлеуметтік желісіне «Умар Усама» парақшасынан және аудиоальбомынан жазасын өтеуші Ж.С.Нургабыловтың 18 дана діни экстремистік радикалды бағыттағы сақталған аудиожазбалары, соның ішінде  Даулия Исламия – Нашид, IBADURROНMANI – готов ли ты встретиться с Аллахом, IBADURROНMANI - Умма, которая не может защитить своего лидера», Неизвестен – Ахи анта харрун, Надир Абу Халид – Любящие ради Аллаха, Ахмад Мединский - Друзья в тот день враги друг для друга. Кроме Богобоязненных», Радио аль-Баян – Сердце Рабов,1», «Радио аль-Баян – Сердце Рабов,2», «Радио аль-Баян – Сердце Рабов,4», «Радио аль-Баян – Сердце Рабов,5», «Радио аль-Баян – Сердце Рабов,6», «Таухид (02) – Вера во Всевышнего Аллаха», Таухид (03) – Таухид, «Таухид (04) – Таухид Руббия», «Таухид (05) – Таухид аль-Улюхия», «Таухид (06) Таухид Асма Сыфат» және 58 дана скриншоттар DVD дискіге көшіріліп алынғанын;
28 қаңтар 2018 жылғы №306 санды кешенді сот дінтанушылық және психолого-филологиялық сараптамасының қорытындысына сай, зерттелген №1 объектінің / Таухид (01) – Ступени внутри религии/, /Таухид (02) – Вера во Всевышнего Аллаха/ /Таухид (03) – Таухид/, /Таухид (04) – Таухид Руббия/, /Таухид (05)  - Таухид аль-Улюхия/, /Таухид (06) – Таухид Асма Сыфат/, /IBADURROНMANI – готов ли ты встретиться с Аллахом/ файлдары Ислам дінінің сунниттік ағымына жатады деп көрсетілгенін;
Зерттеуге ұсынылған №1 объектінің «Радио аль-Баян – Сердце Рабов,1», «Радио аль-Баян – Сердце Рабов,2», «Радио аль-Баян – Сердце Рабов,3», «Радио аль-Баян – Сердце Рабов,4 (1)», », «Радио аль-Баян – Сердце Рабов,4» «Радио аль-Баян – Сердце Рабов,5» файлдарында келтірілген көзқарастар мен ойлар «Ислам мемлекеті» (ИЛИМ), (ИШИМ), (ИМ) террористік ұйымына жататынын;
Зерттеуге ұсынылған №1 объектінің IBADURROHMANI – Умма, которая не может защитить своего лидера», «Радио аль-Баян – Сердце Рабов,1», «Радио аль-Баян – Сердце Рабов,2», «Радио аль-Баян – Сердце Рабов,4», «Радио аль-Баян – Сердце Рабов,5» файлдарының мәтіндерінде терроризмді насихаттау белгілері бар деп көрсетілгенін;
Зерттеуге ұсынылған №2 объектіде, яғни жазасын өтеуші Ж.С.Нургабыловтың «ВКонтакте» әлеуметтік желісіндегі «Умар Усама» парақшасына қойған Аль-Каида халықаралық террористік ұйымның басшысы «Усама бен Ладеннің» «ISIS мы не спим», «поклоняйтесь Аллаху, стороняйтесь тагута», «Нью-Йорк қаласындағы егіз ғимаратқа жасалған террористік актінің», «моджахедтің Исламмемлекетінің қара түсті туының алдында түскен», «қарулы қақтығыстардың», «түрмеде жазасын өтеуші тұлғалардың намаз оқып жатқан» фотосуреттері және басқа да фотосуреттердің қасында жазылған сөздер мен түсініктемелерінде діни алауыздық қоздыру белгілері бар деп көрсетілгенін, аталған материалдардың Интернет желісіне ашық түрде кіруі, қоғамның қауіпсіздігі мен тәртібіне ғана емес, жалпы мемлекеттің қауіпсіздігіне нұқсан келтіретіндігін көрсетіп, соттан аталған саны 7 дана аудиожазбаларды террористік сипатта деп тануды сұраған.
Сот отырысында арызданушы Тараз қалалық прокуратурасы бөлімінің прокуроры А.Султанова арыздың уәждерін толық қуаттап, арызда көрсетілген ақпараттық файлдарды экстремистік сипатта деп тануды және Қазақстан Республикасының аумағына әкелуге, онда басып шығаруға, әзірлеуге және таратуға тиым салуды сұрады.
Мүдделі тұлға  Ж.С.Нургабылов сот отырысында арызды толық көлемде мойындады.
Мүдделі тұлға Қазақстан Республикасы Ақпарат және коммуникациялар министрлігінің өкілі Д.С.Амреев сот отырысында арызды толық көлемде қанағаттандыруды сұрады.
Сот, арызданушының толық көлемде арызын қанағаттандыруды сұраған түсінігін ескеріп, іс құжаттарын толық зерттеп, Тараз қалалық прокурорының арызы төмендегі негіздерге сай қанағаттандырылуға жатады деген тұжырымға келді.
	Қазақстан Республикасының Конституцисының (әрі қарай Конституция) 1 бабына сай,  Қазақстан Республикасы өзін демократиялық, зайырлы, құқықтық және әлеуметтік мемлекет ретінде орнықтырады, оның ең қымбат қазынасы - адам және адамның өмірі, құқықтары мен бостандықтары.
	Конституцияның 2 бабына сай Қазақстан Республикасы - президенттік басқару нысанындағы біртұтас мемлекет.  Республиканың егемендігі оның бүкіл аумағын қамтиды. Мемлекет өз аумағының тұтастығын, қол сұғылмауын және бөлінбеуін қамтамасыз етеді. 
	Конституцияның 20 бабының  3 бөлігіне сай, Республиканың конституциялық құрылысын күштеп өзгертуді, оның тұтастығын бұзуды, мемлекет қауіпсіздігіне нұқсан келтіруді, соғысты, әлеуметтік, нәсілдік, ұлттық, діни, тектік-топтық және рулық астамшылықты, сондай-ақ қатыгездік пен зорлық-зомбылыққа бас ұруды насихаттауға немесе үгіттеуге жол берілмейді. 
	Қазақстан Республикасының	«Экстремизмге қарсы іс-қимыл туралы» Заңының (әрі қарай Заң) 1 бабының 1 бөлігіне сай, экстремизм – нәсілдiк, ұлттық және рулық алауыздықты, оның iшiнде зорлық-зомбылықпен немесе зорлық-зомбылыққа шақырумен байланысты алауыздықты қоздыруды (ұлттық экстремизмдi); дiни өшпендiлiктi немесе алауыздықты, оның iшiнде зорлық-зомбылықпен немесе зорлық-зомбылыққа шақырумен байланысты өшпенділікті немесе алауыздықты қоздыруды, сондай-ақ азаматтардың қауiпсiздiгiне, өмiрiне, денсаулығына, имандылығына немесе құқықтары мен бостандықтарына қатер төндiретiн кез келген дiни практиканы қолдануды (дiни экстремизмдi) көздейтiн әрекеттер ұйымдастыруы және (немесе) жасауы.   
Қазақстан Республикасының	«Терроризмге қарсы іс-қимыл туралы» Заңының 1 бабының 1 бөлігі 18 тармағына сай, террористiк iс-әрекет – төмендегі әрекеттердің кез келгенін жасау: терроризм актiсiн ұйымдастыру, жоспарлау, дайындау, қаржыландыру және iске асыру; терроризм актiсiн жасауға айдап салу; терроризм актiсiн жасау мақсатында заңсыз әскерилендiрiлген құралымды, қылмыстық қоғамдастықты (қылмыстық ұйымды), ұйымдасқан топты ұйымдастыру, сол сияқты осындай құрылымдарға қатысу;  террористердi азғырып тарту, қаруландыру, үйрету және пайдалану; терроризм актiсiн ұйымдастыруға, жоспарлауға, дайындауға және жасауға ақпараттық тұрғыдан немесе өзгедей жәрдемдесу; терроризм идеяларын насихаттау, террористiк материалдарды тарату, оның ішінде бұқаралық ақпарат құралдарын немесе телекоммуникация желілерін пайдалана отырып тарату.
Заңның 4 бабына сай, экстремизмге қарсы iс-қимылдың негiзгi мiндеттерi: экстремизмнiң көрiнiс беру нысандарына қарамастан, Қазақстан Республикасында оны жүзеге асыруға жол бермеу; экстремизмдi жүзеге асыру үшiн жағдайлар мен мүмкiндiктер жасауды болғызбау; азаматтардың саяси және құқықтық мәдениетiн қалыптастыру; Қазақстан Республикасының ұлттық қауіпсiздігін қамтамасыз ету болып табылады.
Заңның 12 бабына сәйкес, Қазақстан Республикасының аумағына әкелінетін, онда басып шығарылатын, әзірленетін және (немесе) таратылатын және экстремизм белгілері бар ақпараттық материалдарды прокурордың өтінішімен сот тыйым салу талабын мәлімдеген прокурордың тұрған жері бойынша немесе мұндай материалдардың табылған жері бойынша экстремистік деп танып, оларды әкелуге, басып шығаруға, әзірлеуге және (немесе) таратуға тыйым салады.
Сот отырысында анықталғаны, Жамбыл облысы Тараз қалалық №2 сотының 26 сәуір 2018 жылғы үкімімен Ж.С.Нургабылов Қазақстан Республикасы Қылмыстық Кодексінің (әрі қарай ҚК) 174 бабының 1 бөлігімен және 256 бабының 2 бөлігімен кінәлі деп танылып, оның меншігіндегі қылмыстық жолмен табылған не қылмыстық жолмен табылған қаражатқа сатып алынған мүлкі тәркіленіп, түпкілікті 7 (жеті) жыл 6 (алты) ай мерзімге бас бостандығынан айыру жазасы тағайындалған. Сот үкімі заңды күшіне енген.
Жоғарыда аталған қылмыстық іс шеңберінде жүргізілген 28 қаңтар 2018 жылғы №306 кешенді сот дінтанушылық және психолого-филологиялық сараптамасының қорытындысына сәйкес, зерттеуге ұсынылған объектілерде, яғни ақпараттық материалдарда діни араздықты немесе алауыздықты қоздыру, терроризмді насихаттау, терроризм актісін жасауға жария түрде шақыру белгілері бар екендігі көрсетілген.
Қазақстан Республикасы Азаматтық процестік кодексінің (әрі қарай АПК) 76 бабының 3 бөлігіне сәйкес, соттың қылмыстық іс бойынша заңды күшіне енген, талап қоюды қанағаттандыру құқығы танылатын үкімі өзіне қатысты сот үкімі шығарылған адам әрекеттерінің азаматтық-құқықтық салдары туралы істі қарайтын сот үшін міндетті. Заңды күшіне енген сот үкімі мұндай азаматтық істі қарайтын сот үшін осы іс-әрекеттер орын алды ма және оларды осы адам жасады ма деген мәселелер бойынша да, сондай-ақ үкіммен белгіленген басқа да мән-жайларға және олардың құқықтық бағасына қатысты міндетті.
Осыған орай, сот, аталған ақпараттық материалдарды Заңның 1 бабының 7 бөлігіне сай, адам құқықтары мен бостандықтарына, заңды тұлғалардың, қоғамның және мемлекеттің атына нұқсан келтіретін экстремистік материалдарға жатады деп тапты. 
Жоғарыда баяндалғандардың негізінде, Қазақстан Республикасының Конституцисының, Қазақстан Республикасының «Экстремизмге қарсы іс-қимыл туралы» Заңының және Қазақстан Республикасының «Терроризмге қарсы іс-қимыл туралы» Заңының, экстремизм мен терроризмді насихаттау, ақпараттық материалдарды Қазақстан Республикасының аумағына әкелу, онда басып шығару, әзірлеу және таратылуға тиым салынғандығын еске ала отырып, сот Тараз қалалық прокурорының арызы қанағаттандырылуға жатады деп және акпараттық материалдырды экстремистік сипатта деп тануды және олардың  Қазақстан Республикасының аумағына әкелінуіне, онда басып шығаруылуына, әзірленуіне және таратылуына тиым салуды қажет деп тапты. 
Баяндалғандардың негізінде және АПК–нің 223-226, 378 баптарын басшылыққа алып,
ШЕШІМ    ЕТТІ:

	Арызданушы Тараз қалалық прокурорының ақпараттық материалдарды террористік сипатта деп тану туралы арызы толық көлемде қанағаттандырылсын.
Келесі аудиожазбалар:
«Ахмад Мединский – Друзья в тот день враги друг для друга. Кроме Богобоязненных»;
«Надир Абу Халид – Любящие ради Аллаха»;
«Радио аль-Баян – Сердце Рабов,1»;
«Радио аль-Баян – Сердце Рабов,2»;
«Радио аль-Баян – Сердце Рабов,4»;
«Радио аль-Баян – Сердце Рабов,5»;
«IBADURROНMANI – Умма, которая не может защитить своего лидера»; аудиожазбаларында келтірілген қөзқарастар мен ойлар террористік сипатта деп танылсын.
Сот шешімінің Қазақстан Республикасының аумағына әкелінетін, онда басып шығарылатын, әзірленетін және (немесе) таратылатын ақпараттық материалдарды таратылынуына тиым салу туралы бөлігін орындау Қазақстан Республикасының Ішкі істер министрлігіне, Қазақстан Республикасының Қаржы министрлігіне, Қазақстан Республикасының Ақпарат және коммуникациялар министрлігіне жүктелсін.
Сот шешімі дереу орындалуға жатады.
Сот шешімінің көшірмесі ақпараттық файлдарды террористік сипатта деп танылғандардың тізіміне қосу үшін арнайы есепке алатын Қазақстан Республикасы Бас Прокуратурасының Құқықтық статистика және арнайы есепке алу жөніндегі Комитетіне жіберілсін.
Шешімге шағым және (немесе) наразылық Тараз қалалық соты арқылы Жамбыл облыстық сотының азаматтық істер бойынша апелляциялық сот алқасына, апелляциялық шағым, прокурордың өтінішхаты, осы Кодексте белгіленген жағдайларды қоспағанда, түпкілікті нысанда шешім шығарылған күннен бастап, ал сот талқылауына қатыспаған адамдар өздеріне шешімнің көшірмелері жіберілген күннен бастап 1 (бір) ай ішінде беруі мүмкін.



Судья							А.Е.Усенбаева
Шешім түпкілікті нысанда 25 шілде 2018 жылы дайындалды.
Көшірмесі дұрыс:
Судья							А.Е.Усенбаева	

А Н Ы Қ Т А М А:
Шешім заңды күшіне енген жоқ
Судья							А.Е.Усенбаева

Шешім заңды күшіне «_____»  __________________2018 жылы енді.
Судья							А.Е.Усенбаева

